
A.L. 251 tal-2010

ATT DWAR IL-ĦARSIEN TAL-AMBJENT
(KAP. 435)

ATT DWAR IS-SIGUREZZA TAL-PRODOTTI
(KAP. 427)

Regolamenti tal-2010 li jemendaw ir-Regolamenti dwar
il-Limitazzjoni ta’ Emissjonijiet ta’ Komposti Organiċi Volatili 

(Żebgħa, Verniċi u Prodotti ta’ Rifinitura tal-Vetturi)

BIS-SAĦĦA tas-setgħat mogħtija bl-artikoli 9 u 10(2) tal-
Att dwar il-Ħarsien tal-Ambjent, u bl-artikolu 38 tal-Att dwar 
is-Sigurezza tal-Prodotti, il-Prim Ministru għamel dawn ir-
regolamenti li ġejjin:-

1.  It-titlu ta’ dawn ir-regolamenti hu Regolamenti tal-2010 
li jemendaw ir-Regolamenti dwar il-Limitazzjoni ta’ Emissjonijiet 
ta’ Komposti Organiċi Volatili (Żebgħa, Verniċi u Prodotti ta’ 
Rifinitura tal-Vetturi) u għandhom jinqraw u jiftiehmu ħaġa waħda 
mar-Regolamenti tal-2006 dwar il-Limitazzjoni ta’ Emissjonijiet 
ta’ Komposti Organiċi Volatili (Żebgħa, Verniċi u Prodotti ta’ 
Rifinitura tal-Vetturi), hawnhekk iżjed  ’il quddiem imsejħa “ir-
regolamenti prinċipali”.

2.  Ir-regolament 2 tar-regolamenti prinċipali għandu jiġi 
emendat kif ġej:

(a)  minnufih wara t-tifsira “l-awtorità kompetenti” 
għandha tidħol din it-tifsira ġdida li ġejja:

“ “fitting” tfisser kull ħaġa li tista’ titwaħħal jew 
titpoġġa ma’ xi ħajt, saqaf, art jew bejt ta’ xi binja u 
strutturi assoċjati imma li tista’ titneħħa jekk kemm-il 
darba jitlaq is-sid;”;

(b)  minnufih wara t-tifsira “fitting”  għandha tidħol din 
it-tifsira ġdida li ġejja:

“ “fixture” tfisser kull ħaġa li hija mwaħħla jew 
mqiegħda ma’ xi ħajt, saqaf, art jew bejt ta’ xi binja 
u li hija meqjusa li legalment parti mill-binja u li 
normalment tibqa’ f’postha jekk kemm-il darba jitlaq is-
sid;”;

(ċ)  minnufih wara t-tifsira “water borne coatings” 
għandha tidħol din it-tifsira li ġejja:

“ “żebgħat u verniċi” tfisser prodotti li jintużaw 
bħala kisja fuq il-ħitan, soqfa, art u bjut tal-binjiet, u 
strutturi assoċjati kif ukoll fuq it-trims, fuq il-fittings, 
u fuq il-fixtures u li għandhom skopijiet dekorattivi, 
funzjonali u protettivi, u jeskludu l-aerosols;”;

(d)  minnufih wara t-tifsira “sustanzi” għandha tidħol 
din it-tifsira ġdida li ġejja:

“ “ tr im” tfisser  dekorazzjoni  addizzjonali 
normalment mat-truf tal-ħitan, soqfa, art jew bejt ta’ 
xi binja u strutturi assoċjati u li tkun magħmula minn 
materjal li jkanġi, jew li jkollha kulur li jikkuntrasta;” u

(e)  minnufih wara t-tifsira “preparati” għandha tidħol 
din it-tifsira ġdida li ġejja:

“ “prodotti għar-rifinitura tal-vetturi” tfisser 
prodotti li jkunu jintużaw sabiex tingħata kisja lill-
vetturi tat-triq kif imfisser fil-Motor Vehicles (EC Type 
Approval) Regulations, jew parti minnhom waqt it-
tiswija, konservazzjoni jew dekorazzjoni ta’ vettura li 
ssir barra minn stabbilimenti tal-manifattura;”.

3.  Minflok is-subregolament (1) ta’ regolament 3 tar-
regolamenti prinċipali għandu jidħol dan li ġej:

“ (1)  Wara d-dati mniżżla fi Skeda II li tinsab ma’ 
dawn ir-regolamenti, it-tqegħid fis-suq (inkluż b’xi att sabiex 
il-prodott jiġi offrut, espost, irriklamat jew miżmum għall-
bejgħ, u biex iforni b’mod ta’ kumpens jew xorta oħra) u, jew 
juża ż-żebgħat, il-verniċi u l-prodotti għar-rifinitura tal-vetturi 
li jaqgħu taħt l-iskop ta’ dawn ir-regolamenti, kif imfisser 
fi Skeda I li tinsab ma’ dawn ir-regolamenti, huwa projbit 
sakemm il-kontenut ta’ KOV tagħhom ma jkunx indaqs jew 
inqas (≤) mill-valuri ta’ limitu mniżżla fi Skeda II li tinsab ma’ 

dawn ir-regolamenti u sakemm dawn il-prodotti ma jkunux 
komformi mar-rekwiżit tat-tabelli li hemm fir-regolament 4 
ta’ dawn ir-regolamenti.”.

4.  Minflok it-tieni proviso li jinsab mar-regolament 9 tar-
regolamenti prinċipali għandu jidħol dan li ġej:

“Iżda wkoll li l-Qorti għandha tordna lil kull persuna li   
tinsab ħatja ta’ reat kontra dawn ir-regolamenti biex tħallas 
l-ispejjeż kollha mġarrba minn xi entitajiet pubbliċi u, jew 
minn persuni oħra li jaġixxu għan-nom tagħhom li jkunu 
involuti fl-implimentazzjoni ta’dawn ir-regolamenti inkluż 
ir-rimi b’mod san għall-ambjent u, jew il-qirda b’mod li 
jagħmel l-inqas ħsara possibbli lill-ambjent, tal-prodotti li ma 
jkunux konformi, it-tħassir tal-permess maħruġ mill-pulizija u 
l-konfiska tal-corpus delicti.”.

5.  Skeda I li tinsab mar-regolamenti prinċipali għandha tiġi 
emendata kif ġej:

(a)  minflok il-paragrafu 1 li jinsab mal-iskeda għandu 
jidħol dan li ġej:

“1.  Prodott jiqies bħala żebgħa jew verniċ li  jaqa’ 
taħt l-iskop ta’ dawn ir-regolamenti jekk kemm-il darba, 
irrispettivament mit-tikketta mwaħħla fuq il-kontenitur 
tal-prodott, almenu wieħed mill-użi intenzjonati tiegħu 
huwa deskritt mis-sottokategoriji a) sa l) f’paragrafu 1.1 
ta’ dan ir-regolament. Dawn iż-żebgħat u verniċi biss li 
huma koperti b’xi waħda mid-derogi f’regolament 3 ta’ 
dawn ir-regolamenti huma esklużi milli jkunu konformi 
ma’ dawn ir-regolamenti.”; u

(b)  minflok il-paragrafu 2 li jinsab mal-iskeda għandu 
jidħol dan li ġej:

“2.  Prodott jitqies bħala prodott għar-rifinitura tal-
vetturi li jaqa’ taħt l-iskop ta’ dawn ir-regolamenti jekk 
kemm-il darba, irrispettivament mit-tikketta mwaħħla 
fuq il-kontenitur tal-prodott, almenu wieħed mill-użi 
intenzjonati tiegħu huwa deskritt mis-sottokategoriji 
a) sa e) f’paragrafu 2.1 ta’ dan ir-regolament. Dawk il-

Jemenda r-regolament 
9 tar-regolamenti 
prinċipali.

Jemenda Skeda 
I li tinsab mar-
regolamenti prinċipali.



B  2454 VERŻJONI ELETTRONIKA

prodotti biss li huma għar-rifinitura tal-vetturi koperti 
b’xi waħda mid-derogi f ’regolament 3 ta’ dawn ir-
regolamenti huma esklużi milli jkunu konformi ma’ 
dawn ir-regolamenti.”.


